Ekriti Dimanch

Elba

Jeremi 29:4-10 (HCV)

4 -Men mesaj Sey¢ ki gen tout pouvwa a, Bondye pép Izrayél la, voye pou tout moun li te fé yo pran
lavil Jerizalém pou depote jouk lavil Babilon. 5 Nou mét bati kay pou nou rete, nou mét plante jaden
pou nou manje. 6 Marye, fé pitit. Marye pitit gason nou yo, marye pitit fi nou yo pou yo ka f¢ pitit. Kote
nou ye laba a, peple. Pa kite nou fin mouri. 7 Travay pou fé peyi kote Sey¢e a f¢ yo depote nou an we

zafe I' mache byen. Lapriyé Seyé¢ a pou yo. Paske, si sa bon pou yo la bon pou nou tou.

8 9 Wi, men avetisman Seye ki gen tout pouvwa a, Bondye pep Izray¢l la, voye ban nou: Pa kite pwofet
ki nan mitan nou yo ak divind yo ban nou manti! Pa koute moun k'ap rakonte rév yo f€. 9 Se pou yo ka
twonpe nou pi byen kifé yo pran non m' mete devan. Se pa mwen ki voye yo. Se mwen menm Sey¢ a ki
di sa.

10 Seye a di anko: Le lavil Babilon lan va rive sou swasanndizan depi li kanpe a, m'a vin vizite nou, m'a

fe kichoy pou nou. M'a kenbe bel pwomes mwen te fé nou an, m'a fé nou tounen lakay nou anko.

Ezayi 40:31 (HCV)
Men, Seye¢ a ap bay moun ki mete konfyans yo nan li fos anko. Tankou malfini, y'ap pran z¢l pou yo

leve ale. Y'ap kouri san yo p'ap janm bouke. Y'ap mache, yo p'ap janm febli.

Rom 8:24-25 Hcv)
24 Paske, Bondye delivre nou, men nou menm n'ap tann toujou. Si nou we sa n'ap tann lan, nou pa nan
tann anko. Ki moun k'ap rete tann sa li we deja? 25 Men, si n'ap tann sa nou pa we, n'ap tann li avék

pasyans.

1 Pie 1:3-4 1cv)

3 9 Ann fé lwanj Bondye, Papa Jezikri, Sey¢ nou an. Paske, nan ké sansib li, li ban nou lavi anko 1¢ li te
fe Jezikri leve soti vivan nan lanmo a. Sa fé nou viv ak anpil espwa. 4 N'ap tann I¢ pou n' resevwa eritaj
Bondye a, eritaj ki p'ap janm pouri, ki p'ap janm sal, ni ki p'ap janm pédi freche I', eritaj li sere pou nou

nan sy¢l la.



Rom 8:31-39 Hcv)

31 9 Kisa n'a di anko sou pwen sa a? Si Bondye pou nou, kilés ki ka kont nou? 32 Li pa t' menm refize
nou pwop Pitit li a, men li bay li pou nou tout. Ki jan pou I' pa ta ban nou tout bagay avek Pitit la tou
pou gremesi? 33 Ki moun ki va akize moun Bondye chwazi yo? Pesonn. Paske se Bondye menm ki fé
yo gras! 34 Ki moun ki kab kondannen yo? Pesonn. Paske Jezikri te mouri. Sak pi réd anko, li leve soti
vivan nan lanmd, epi li chita sou bo dwat Bondye, kote 1'ap plede pou nou.

35 Kisa, ato, ki va fé nou pedi renmen Kris la gen pou nou an? Soufrans ka fé nou sa? Osinon, ke sere?
Osinon, pésekisyon? Osinon, grangou, mize, gwo danje, lanmo? Dapre sa ki ekri nan Liv la: 36 Se
poutét ou, tout moun yo soti pou touye nou. Yo gade nou tankou mouton y'ap mennen labatwa. 37 Men,

sou tout bagay sa yo, nou genyen batay la nét ale, gremesi moun ki renmen nou an.

38 Paske, mwen gen lasirans anyen pa ka fé nou pédi renmen Kris la gen pou nou: ni lanmo, ni lavi, ni
zanj Bondye yo, ni 10t otorite ak pouvwa ki nan sy¢l la, ni bagay ki la jodi a, ni sa ki gen pou vini pita,
39 ni pouvwa ki anwo nan sy¢l la, ni pouvwa ki anba té a. Non. Pa gen anyen nan tout kreyasyon

Bondye a ki ka janm fé nou pedi renmen Bondye fé nou we nan Jezikri, Seye nou an.

Rom 15:4 Hcv)
Se konsa, tou sa ki te ekri nan Liv la depi nan tan lontan, yo te ekri yo pou moutre nou anpil bagay, wi,
pou bagay nou jwenn ekri nan Liv la ka ban nou pasyans ak ankourajman pou n' ka mete tout espwa

nou nan Bondye.

Rom 15:12-13 HCV)

12 Ezayi di tou: Li gen pou I' vini, pitit pitit [zayi a. Li va paréet pou gouvenen 10t nasyon yo. Nasyon yo
va mete espwa yo nan li. 13 § Mwen mande Bondye ki bay espwa a pou I' fé ké nou kontan nét, pou I'
fe ke nou poze ak konfyans nou gen nan li a. Se konsa espwa nou va toujou ap grandi ak pouvwa

Sentespri a.

Ebre 11:1 @cv)
9 Le yon moun di li gen konfyans nan Bondye, sa vle di li séten li gen pou I' resevwa sa I'ap tann lan. Li

gen konviksyon bagay nou pa ka we ak je nou egziste tout bon vre.



